
Yãmb ned fãa ra wa maan kaalem rẽndame tɩ yẽnda
yaa sẽn manegd a tẽeb ne Wẽnde

Yii a Gεεbr nengẽ (Wẽnd yard be ɑ yĩngɑ) ɑ yeelɑme: m wʋma Nabiyaamã (Wẽnd pʋʋsg
la A tɩlgr be a yĩngɑ) taoor t'a na n ka maan kaalem rasem a tãabo t'ɑ yetẽ: «Yãmb ned

fãa ra wa maan kaalem rẽndame tɩ yẽnda yaa sẽn manegd a tẽeb ne Wẽnde»
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg la A tɩlgr be a yĩngɑ) pirsda lɩslaam t'a ra wa tʋg n ki, rẽndame t'a
wa maneg a tẽeb ne Wẽnde, ne yẽ sẽn na n wil tẽebã, a kũumã sasa, n tẽed tɩ Wẽnd na n
yaaf-a lame ne A yolsgã la A gãndg n bas-a, bala yεεsgã b baooda yẽnda sẽn na yɩl n maneg
tʋʋmã, la halhaal-kãngã ka leb n yaa tʋʋm wakat ye, rẽnd b sẽn baood a pʋgẽ yaa tẽ-sõmã
wilbu.

